
 

X ORDIZIA MEETING 
Jose Antonio Peña Nazioarteko Mitina 

- ARAUDIA - 

1.​ X Ordizia Meeting – Jose Antonio Peña Nazioarteko Mitina 2026eko uztailaren 4an 
ospatuko da Ordiziako Altamira estadioan Txindoki Grupo Jaso Atletismo Taldeak 
antolatuta. 

2.​ World Athletics Continental Tour BRONZE kategoriako proba izango da. 

3.​ Proba guztietan RFEA eta World Athletics-en araudia jarraituko da. 

4.​ Estadioan lau gune desberdinetan egon ahal izango dira ikusleak: harmaila nagusian (10€), 
harmaila gehigarrian (10€), harmailen atzealdean zutik (8€) eta pistaren inguruan zutik 
(5€). Sarrera erosten duen orok zozketa batean parte hartuko du. 

5.​ Izen-emateak: 

●​ RFEAko lizentzia duten atletak: RFEAko “CALL ROOM”-aren bidez burutuko 
dira izen-emateak. CALL ROOM bidezko izen-emate epea ekainaren 26ko 23:59an 
itxiko da. 

●​ RFEAko fitxa ez dutenak (atzerritarrak): ordiziameeting@gmail.com helbidera 
idatziz burutuko da izen-ematea. Azken unera arte atleta berriak sartzea posible 
izango da. 

Onartuen zerrendak ekainaren 28an argitaratuko dira web orrian eta Ordizia Meeting-aren 
sare sozialetan. 

Irteera zerrendak (serieak) uztailaren 3an argitaratuko dira web orrian eta Ordizia 
Meeting-aren sare sozialetan. 

Izen emateak ez du parte hartzea bermatzen. Txapelketa honetarako parte hartzea 
gonbidapen zehatz bidez egingo da izen emate zerrenda ezagutu ondoren. 

Atleta bat onartua izan bada eta parte hartzeko asmorik ez badu, antolakuntzari jakinarazi 
beharko dio. Hori egin ezean, ezin izango du bi urtez Ordizia Meetingean parte hartu. 

6.​ Proba hauek izango dira ofizialki mitinaren barruan: 

○​ Emakumezkoak: 100 m, 400 m, 800 m, 1500 m, 100 m hesiak, luzera jauzia eta pisu 
jaurtiketa. 

○​ Gizonezkoak: 100 m, 400 m, 800 m, 1500 m, 110 m hesiak eta luzera jauzia. 

7.​ Proba horiez gain eta mitinetik kanpo, gizonezkoen pisu jaurtiketa ere izango da. F 
kategoriakoa izango da proba hau. 

8.​ Proba bakoitzean gehienez parte hartuko duen atleta kopurua eta serie kopurua: 

Sexua Proba Serie  kopurua Atletak serieko Atletak guztira 

Emakumezkoak 

100 m 5 6 30 

400 m 4* 6 24 

800 m 3* 12 36 

1500 m 3* 15 45 

100 m h 3 6 18 

Luzera 1 6 6 

Pisua 1 10 10 

Gizonezkoak 

100 m 5 6 30 

400 m 4* 6 24 

800 m 4* 12 48 

1500 m 4* 15 60 

110 m h 3 6 18 

Luzera 1 6 6 

Pisua 1 10 10 
*Proba hauetako serie bat bertako atletek soilik osatua izango da. Bertako atletatzat hartuko dira 
Euskal Herriko zazpi probintzietako atletak. 

9.​ Luzera jauzia mistoa izango da. 6 gizon eta 6 emakumek salto egingo dute txandaka. 
Bakoitzak sei salto egingo ditu. 

10.​ Serieak egiterako garaian 2025 eta 2026eko markak hartuko dira kontuan. Marka onenak A 
serieetan sartuko dira eta gainerakoak B, C… serieetan modu mailakatuan. 

11.​ Umeen probak honekoak izango dira: 

●​ Benjaminak: 50 m 

●​ Alebinak: 60 m eta 500 m 

 
 
 
 



 

12.​ 100 metroko eta 800 metroko proba egokitua izango da desgaitasuna duten atleteentzat. 

13.​ Ordutegia: ikusi web orria: www.ordiziameeting.eus/eu/ordutegia. 

14.​ Sariak*: 

100m / 400m / 800m / 1500m​
Luzera / 100 h / 110 h  Pisua emakumeak 

1000€ 500€ 

650€ 400€ 

400€ 300€ 

225€ 200€ 

100€ 100€ 

*Sari hauei zergak kendu behar zaizkie. 

●​ Mitin guztiko marka onenak (World Athletics-en puntuazio taulen arabera) egiten dituzten 
emakumezko eta gizonezkoari txapela eta garaikurra emango zaizkie. 

●​ Gipuzkoar onenei (Gipuzkoan erroldatua; WA taulen arabera), bai emakumezko zein 
gizonezko, Basatxerri urdaiazpiko bana emango zaizkie. 

●​ Gipuzkoako errekor absolutua egiten duenari: 500 €  

●​ Euskadiko errekor absolutua egiten duenari: 750 €  

●​ Espainiako errekor absolutua egiten duenari: 2000 € 

●​ Europako errekor absolutua egiten duenari: 3000 € 

●​ Munduko errekor absolutua egiten duenari: Audi Q2 auto bat 

Sari hauek proben garaileei bakarrik emango zaizkie eta ez dira metagarriak izango. Maila 
handieneko errekorrari dagokion saria soilik emango da. 

15.​ 100 m eta 110 m hesien probetan finaletako emaitzak soilik hartuko dira kontuan lehen 
postuak zehazteko garaian. 

16.​ 100 metroko frogan A finala et B finala egingo dira. Bi finaletako emaitzak hartuko dira 
kontuan lehen postuak zehazterako garaian. 

17.​ 400 m, 800 m eta 1500 m-ko probetan, edozein serietan erdietsitako hiru marka onenak 
hartuko dira aintzat sariak ematerako garaian.  

18.​ Nazioarteko 800 m eta 1500 m-ko serie guztietan erbiak izango dira (fisikoa eta argia). 
Hauen erritmoa zehazteke dago. 

19.​ Proba guztien garapena eta neurketa Gipuzkoako Atletismo Federazioaren epaileen esku 
egongo da.  

20.​ Doping-aren aurkako probak pasako dituzte Dopingaren Aurkako Euskal Agentziako 
medikuek aukeratutako atletek. 

21.​ Doping-aren aurkako probak pasatzen dituzten atletei sariak egokitzen bazaizkie, proba 
hauen emaitzak argitaratu ostean banatuko dira sari horiek. Positibo emanez gero, ez 
zaizkie saririk banatuko. 

22.​ Emaitza guztiak meeting-aren web orrian, Gipuzkoako Atletismo Federazioaren web 
orrian, eta RFEAren web orrian argitaratuko dira. 

